
Fógra Faisnéise d’Iarrthóirí 

Comórtas Earcaíochta Oscailte le haghaidh post mar 

 

Oifigeach Sábháilteachta 
(Poist ar Théarma Seasta agus Poist Bhuana) 

 

sa Rannán um Chothabháil ar Dhraenáil agus Tógála i Réigiún an Oirthir 

 

Tagairt an Chomórtais: 2024/027 

Dáta deiridh 5:30pm Déardaoin, an 18 Aibreán 2024 

 
Tá Oifig na nOibreacha Poiblí (OPW) ag glacadh le hiarratais ar cheapachán chuig post amháin 
mar Oifigeach Sábháilteachta i Rannán um Chothabháil ar Dhraenáil agus Tógála i Réigiún an 
Oirthir an OPW i mBaile Átha Troim, Contae na Mí.   
 
Is post buan Thionsclaíocha Neamhbhunaithe Stáit é ról an Oifigigh Sábháilteachta seo atá 
bunaithe ar sheachtain oibre 39 uair an chloig in aghaidh na seachtaine (lánaimseartha) Luan go 
hAoine agus ceapfar é faoi réir thréimhse phromhaidh 7 mí, a bhféadfaí í a fhadú go 10 mí in 
imthosca áirithe.  Socraítear na huaireanta oibre sonracha de réir cheanglais na bainistíochta 
áitiúla.  Ní mór don té, agus é ceaptha don phost, riachtanais an róil a chomhlíonadh go sásúil 
agus dualgais an róil a bhaint amach de réir mar a iarrtar air chun leanúint de bheith ag obair sa 
phost. 
 
Is comórtas earcaíochta de chuid an OPW é seo ar féidir le hiarrthóirí leis na híoscheanglais 
cháilitheachta cur isteach air. Ba cheart do dhaoine ar mian leo a bheith ceaptha don phost thuas 
foirm iarratais chomhlánaithe agus cóipeanna de na cáipéisí riachtanacha sonraithe a chur isteach. 
Déanfaidh an Bord Agallaimh an cinneadh duine a cheapadh don phost trí phróiseas agallaimh 
iomaíoch.  Déanfaidh an Bord Agallaimh cinntí bunaithe ar an agallamh a dhéantar le gach iarrthóir 
a gheobhaidh cuireadh chun agallaimh agus d’fhéadfaí painéal cúltaca, i bhfeidhm ar feadh 
tréimhse theoranta, a chruthú. 
 
Beidh tairiscint poist ar bith ag brath ar chomhlíonadh na riachtanas atá leagtha amach ag OPW 
maidir le moltóirí, sláinte agus grinnfhiosrúchán an Gharda Síochána. I gcás nach sásaíonn an t-
iarrthóir ceanglais OPW sna bealaí sin, ní dhéantar an t-iarrthóir a bhreithniú sa chomórtas a 
thuilleadh agus ní cheapfar iad. 
 
Limistéir faoi Chúram an OPW 
Áirítear i measc réimsí freagrachta OPW Seirbhísí Oidhreachta agus Bainistíocht Riosca i gCás 
Tuilte. Is príomhghníomhaireacht le haghaidh bainistíocht riosca tuilte in Éirinn é an OPW, agus mar 
sin tá sé freagrach as cothú na scéimeanna a dhéantar faoi na hAchtanna Siltin Airtéirigh, 1945 agus 
1995, agus an tAcht um Chaomhnú an Chósta 1963; agus tógáil na scéimeanna cosanta tuilte faoin 
na hAchtanna Siltin Airtéirigh 1945 agus 1995, agus na hAchtanna Pleanála i gcomhpháirtíocht leis 
na hÚdaráis Áitiúla ábhartha. 
 
Rannán um Chothabháil ar Dhraenáil agus Tógála i Réigiún an Oirthir  
Déantar oibreacha laistigh den Rannán um Chothabháil ar Dhraenáil agus Seirbhísí Tógála Réigiún 
an Oirthir trí úsáid a bhaint as an “Múnla Oibreacha arna Bhainistiú go Díreach” lena gcuimsítear; 
fórsa saothair mór le haghaidh saothar díreach, a gcuireann soláthraithe agus fochonraitheoirí san 
earnáil phríobháideach leis de réir mar is gá. 
 



Oifigeach Sábháilteachta – Rannán Cothabhála ar Dhraenáil agus Tógála i Réigiún an 
Oirthir Leathanach 2 as 9 

Beidh an ceapaí bunaithe ag an mBaile Nua, Baile Átha Troim, Contae na Mí agus beidh iallach air 
oibriú in áit ar bith laistigh den limistéar atá clúdaithe ag an Rannán um Chothabháil ar Dhraenáil 
agus Tógála i Réigiún an Oirthir  Cuimsítear le réimse an Rannáin um Chothabháil ar Dhraenáil 
Artaireach Réigiún an Oirthir agus Rannán Tógála OPW, Cúige Laighean ar fad, Port Láirge, 
Tiobraid Árann, Muineachán agus Contae an Chabháin.  Tá an cheanncheathrú suite sa Bhaile Nua, 
i mBaile Átha Troim, Co. na Mí, agus tá tuilleadh iostaí sa Mhuileann gCearr, Contae na hIarmhí; 
Baile Átha Fhirdhia, Contae Lú; agus i nDroichead an Chaisleáin, Contae Loch Garman. 
 
Buncheanglais Cháilitheachta (faoin dáta deiridh) 
Is gá go mbeadh na bunriachtanais a leanas ag an iarrthóir faoin dáta deiridh chun cur isteach ar 
an bpost seo: 

 

 Cáilíocht Leibhéal 7 (Creat Náisiúnta na gCáilíochtaí) i Sláinte agus Sábháilteacht 
Cheirde (nó cáilíocht choibhéiseach) *   

NÓ 

Cáilíocht Leibhéal 8 (Creat Náisiúnta na gCáilíochtaí) i Sláinte agus Sábháilteacht 
Cheirde (nó cáilíocht choibhéiseach) * 

* Aithnítear cáilíocht Éireannach nó Iasachta (i réimse staidéir a gcuirfí síos dó go bhfuil sé 
comhchosúil) a bheith comhionann leis an gcáilíocht thuas i gCreat Cáilíochtaí Náisiúnta na 
hÉireann. 
 

 Taithí iarchéimí shásúil ar Shláinte agus Sábháilteacht cheirde, obair thógála, eolas ar 
mhodhanna tógála, agus ar bhainistíocht láithreáin agus ar próiseas deartha tógála;  

- taithí iarchéimí nach lú ná bliain amháin don iarratasóir ag a bhfuil Cáilíocht 
Leibhéal 8;  

- taithí iarchéimí nach lú ná trí bliana don iarratasóir ag a bhfuil Cáilíocht Leibhéal 
7. 

 

 Láncheadúnas tiomána glan reatha, catagóir B & W ar a laghad agus fáil ar do chuid 
iompair féin; **1,2 

Tabhair do d’aire: ** (1) Mura gceadaítear ach carranna a thiomáint a bhfuil tras-seoladh 
uathoibríoch acu faoi do cheadúnas tiomána Éireannach (a léirítear tríd an gcód 78 ar an 
gceadúnas), níl tú incháilithe. (2)Ó 1 Eanáir 2021 más áitritheoir in Éirinn tú le ceadúnas tiomána 
RA/TÉ ní bheidh sé bailí le tiomáint in Éirinn níos mó. Níl sé dleathach chun tiomáint agus dá bharr 
sin caithfear é a athrú.  Tá sé ríthábhachtach go mbeadh ceadúnas tiomána bailí agat agus go bhfuil 
cead agat de réir dlí a bheith ag tiomáint in Éirinn trí cheadúnas RA/TÉ a athrú go ceadúnas tiomána 

Éireannach. Tuilleadh eolais le fáil ar: www.ndls.ie. 

 
I dteannta leis na bunriachtanais incháilitheachta, ba cheart go mbeadh an méid seo a 
leanas ag an iarratasóir: 
 

 Cárta Pas Shábháilte reatha; 

 Eolas cuimsitheach ar ghuaiseacha a bhaineann leis an obair seo agus eolas ar an gcaoi 
chun smacht a choinneáil orthu; 

 Eolas cuimsitheach ar chórais bainistíochta tógála agus ar chórais bhainistíochta a 
bhaineann le sláinte agus sábháilteacht; 

 Taithí phríomhúil ar aithint guaise agus measúnú riosca a dhéanamh ar bhaineann le 
hobair thógála agus le heolas ar sheachaint riosca agus ar bhearta maolaithe  

 Inniúlacht maidir le ríomhairí agus na scileanna TF riachtanacha chun dualgais a 
dhéanamh; 

 Scileanna idirphearsanta agus cumarsáide ardleibhéil; 

 Eolas cuimsitheach ar bhainistíocht córas lena n-áirítear bainistíocht taifeadtaí agus 
tuairisciú. Taithí ar bheith ag obair le córais bainistíochta sláinte agus sábháilteachta ceirde 
amhail ISO45001 

http://www.ndls.ie/

Oifigeach Sábháilteachta - Ról Ginearálta agus Freagrachtaí 
Chun dualgais an Oifigigh Sábháilteachta a chomhlíonadh mar atá leagtha amach sna Rialacháin 
maidir le Sláinte Sábháilteachta agus Folláine ag an Obair (Tógáil) 2013. 

Beidh an t-iarrthóir a n-éireoidh leis ag feidhmiú laistigh de Rannán um Chothabháil ar Dhraenáil 
agus Seirbhísí Tógála an OPW agus beidh an príomhdhualgas air cuidiú le Bainisteoirí Líne agus 
Foireann Mhaoirseachta chun cloí le reachtaíocht sláinte agus sábháilteachta agus aon 
reachtaíocht choimhdeach a bhaineann lena n-oibríochtaí. 

 
Déanfaidh an tOifigeach Sábháilteachta an méid seo a leanas: 

 Beidh sé eolasach ar an Reachtaíocht Sláinte agus Sábháilteachta ábhartha, ag a bhfuil 
tionchar ar na cineálacha oibre tógála a dhéantar; 

 Déanfaidh sé iniúchtaí sábháilteachta rialta ar thionscadail sa Rannán um Chothabháil ar 
Dhraenáil agus Tógála i Réigiún an Oirthir lena n-áirítear iniúchtaí ar 
chomhaid/taifeadtaí/doiciméadacht an láithreáin; 

 Aithneoidh sé guaiseacha agus déanfaidh sé measúnú ar rioscaí ar láithreán tógála; 
cuirfidh sé comhairle ar fáil do na maoirseoirí OPW maidir leis na bearta agus córais 
fheiliúnacha rialála oibre chun riosca a íoslaghdú; 

 Na riachtanais Sláinte agus Sábháilteachta a chur in iúl do bhainisteoirí, maoirseoirí agus 
oibrithe ar láithreáin; 

 Déanfaidh sé moltaí maidir le Sláinte agus Sábháilteacht agus iarrfaidh sé athruithe ar 
chleachtais ar an láthair trí mhaoirseoir an láithreáin; 

 Déanfaidh sé gníomh ceartaitheach ar an láithreán suas go dtí agus lena n-áirítear 
fionraíocht oibre sa chás go bhfuil riosca tromchúiseach timpiste nó gortaithe ann. 
(Caithfear an gníomh a chur in iúl don Innealtóir atá i gceannas). 

 
Príomhdhualgais agus Freagrachtaí 
Níl liosta na ndualgas agus na scileanna seo a leanas uileghabhálach ach táscach maidir le ról an 
Oifigigh Sábháilteachta  
sa Rannán um Chothabháil ar Dhraenáil agus Seirbhísí Tógála an Oirthir: 

 Cuidiú le cur i bhfeidhm, bainistíocht agus cothabháil an Chórais Bainistíochta Chomhtháite 
atá i bhfeidhm faoi láthair.  Tá an Córas Bainistíochta Comhtháite creidiúnaithe go ISO 
9001:2015 (Cáilíocht) agus ISO 45001:2018 (Sláinte agus Sábháilteacht). Cuimsítear leis 
seo nuashonrú an Ráitis Sábháilteachta (i gcomhairle le hOifigigh Shábháilteachta ar fud 
na Réigiún OPW ar fad), iniúchadh ar chórais, cur i bhfeidhm bearta ceartaitheacha agus 
coisctheacha; 

 Forbróidh sé clár cigireachta lena chinntiú go dtugtar cuairt ar gach láithreán agus go 
ndéantar iniúchadh orthu ar bhonn rialta, agus na hiniúchtaí seo a dhéanamh; 

 Oibreoidh sé i gcomhar leis an bhFoireann Innealtóireachta ar an láthair i gcónaí agus 
torthaí a thuairisciú mar a éilítear ag Cruinnithe Rannáin, cruinnithe Coiste Sábháilteachta 
Réigiúin agus ag Cruinnithe Bainistíochta Sábháilteachta; 

 Athruithe sa Reachtaíocht Sláinte agus Sábháilteachta reatha ábhartha a shainaithint; 

 Cothóidh sé an Clár Reachtaíochta Sláinte agus Sábháilteachta mar chuid den Chóras 
Bainistíochta Comhtháite i gcomhar le Comhordaitheoir an Chórais Bainistíochta 
Chomhtháite.  

 Tabharfaidh sé faoi mheasúnuithe riosca; 

 Cineálacha cur chuige éigeandála a chur i gcrích agus a chomhordú i bpáirt leis na Foirne 
Innealtóireachta; 

 Oiliúint ionduchtaithe sláinte agus sábháilteachta a chur ar fáil do bhaill foirne nua; 

 Baill foirne a rialú, a mhaoirsiú agus treoracha a thabhairt dóibh mar a deir an tInnealtóir 
Grád I; 

 An Clár Oiliúna Sláinte agus Sábháilteachta bliantúla a fhorbairt, a ullmhú agus a eagrú i 
gcomhairle le Ceann an Rannáin agus leis an bhFoireann Innealtóireachta; 

 Cúrsaí oiliúna a mheasúnú/mheas; 

 Cinnteoidh sé go gcothaítear an Tacar Sonraí Oiliúna agus go bhfuil sé suas chun dáta; 

 Beartais agus tionscnaimh cur chun cinn na sláinte agus na sábháilteachta a fhorbairt agus 
a chur i bhfeidhm do na baill foirne; 

 An Tacar Sonraí Plean Sábháilteachta agus Measúnaithe Riosca ar Thionscadal a rialú 
agus a bhainistiú; 

 Cinnteoidh sé go bhfuil na cláir ábhartha ar fad i bhfeidhm agus go gcothaítear iad sna 
hoifigí, iostaí agus láithreáin ar fad e.g. an clár ceimiceach, an clár tine, etc. i Réigiún an 
Oirthir; 

 Cúrsaí Sláinte agus Sábháilteachta a chur in iúl do na fostaithe ar fad (Oiliúint, Ráiteas 
Sábháilteachta, Iniúchtaí, cainteanna uirlisí úsáide, etc.); 

 Freastalóidh sé ar; agus cuirfidh sé le; Cruinnithe Rannáin Míosúla, Cruinnithe Coiste 
Sábháilteachta Réigiúnacha ráithiúla, Cruinnithe Líonra Oifigeach, agus Cruinnithe 
Bainistíochta Sábháilteachta débhliantúla mar a éilítear; 

 Cruinnithe Coiste Sábháilteachta Réigiúnacha ráithiúla a eagrú agus miontuairiscí a 
scríobh iontu i gcomhar le hOifigigh Shábháilteachta Réigiúnacha eile;  

 Toghchán na nIonadaithe Sábháilteachta a eagrú mar a theastaíonn; 

 Cúnamh agus comhairle a chur ar fáil d’Ionadaithe Sábháilteachta agus oiliúint a shocrú 
dóibh; 

 Beidh sé ar fáil chun plé a dhéanamh ar shaincheisteanna sábháilteachta le hionadaithe 
sábháilteachta de réir mar a thagann na saincheisteanna chun cinn  

 Eachtraí, neastimpistí agus contúirtí a thuairisciú, a thaifeadadh agus a iniúchadh de réir 
cineálacha cur chuige doiciméadaithe an OPW, agus treochtaí a shainaithint; 

 Príomhchúis na n-eachtraí agus bearta riachtanacha a shainaithint;  

 Staitisticí/Tuarascálacha Sláinte agus Sábháilteachta a chur i dtoll a chéile mar a 
theastaíonn; 

 Doiciméid Sláinte agus Sábháilteachta ó chonraitheoirí a iniúchadh mar a theastaíonn; 

 Gach dualgas réasúnta eile a dhéanamh mar a d’fhéadfadh an Ceann Rannáin a iarraidh ó 
am go chéile; 

 Leibhéal seirbhíse a chur ar fáil do Rannáin eile laistigh den OPS nuair a iarrtar sin, i 
gcomhairle leis an gCeann Rannáin. 

 
Dualgais ar an Láthair: 

 Iniúchtaí láithreáin a dhéanamh go seachtainiúil ar an láthair; 

 Monatóireacht a dhéanamh ar chonraitheoirí ar an láthair ó cheapadh go dtí oiliúint agus 
maoirseacht leanúnach ar an láthair; 

 Measúnuithe riosca do gach gné den obair óna dteastaíonn monatóireacht leanúnach, 
maoirseacht, nuashonrú agus cur i bhfeidhm; 

 Córais a athbhreithniú ar an láthair do gach gné den tionscadal lena n-áirítear Bainistíocht 
Tráchta, oibríochtaí ardaithe, oibriú i gcóngaracht na seirbhísí lasnairde/faoi thalamh, oibriú 
in aice le huisce, oibriú gar do bhaill an phobail. Cinnteoidh sé go dtugtar aghaidh ar na 
guaiseacha i gcaitheamh an ama agus go nuashonraítear na córais dá réir; 

 
Is gá don Oifigeach Sábháilteachta:  

 solúbthacht agus soghluaisteacht a léiriú, de réir riachtanas na seirbhíse; 

 An obair uilig a dhéanamh ar bhealach sábháilte i dtaca le comhghleacaithe agus leis an 
bpobal trí thuiscint, comhlíonadh agus cur i bhfeidhm na rialúchán Sláinte agus 
Sábháilteachta; 

 Tabhairt faoi oiliúint nuair is gá; 

 comhoibriú le tabhairt isteach na gcleachtas oibre nua agus na teicneolaíochta; 

 Cur leis an meanma foirne agus le timpeallacht oibre éifeachtach na foirne agus iad a 
choinneáil ar bun; 

 Guaim a choinneáil air/uirthi féin agus é/í ag obair faoi bhrú nuair atá siad ag dul i ngleic le 
teagmhais go héifeachtach;   

 Breithiúnais ghrinne a dhéanamh i gcásanna éigeandála;  

 A bheith ag obair as a stuaim féin de réir orduithe an mhaoir/ an bhainisteora fad agus atá 
sé/sí mar bhall éifeachtach d’fhoireann níos mó;  

 Scileanna idirphearsanta agus cumarsáide éifeachtacha den scoth a léiriú chomh maith le 
bealach gairmiúil, béasach agus dea-mhúinte a bheith aige/aici nuair a bhítear ag déileáil le 
comhghleacaithe, leis an mbainistíocht agus leis an bpobal;  

 Cur chuige oibre dearfach, solúbtha agus réamhghníomhach a chur i bhfeidhm mar aon 
leis an gcumas láithreacht oibre éifeachtach a bheith aige/aici  

 dualgais/oibreacha eile a dhéanamh a mheasann an bhainistíocht a bheith cuí don ghrád 
agus don ról; 

 
Ag obair faoi 
Déanann an tOifigeach Sábháilteachta tuairisciú do Cheann an Rannáin (Innealtóir Grád I) agus 
d’aon duine eile a mbeifí tar éis údarás a tharmligean agus/nó a shannadh dó nó di.  
 
Teagmhálaithe: 

 foireann Oifig na nOibreacha Poiblí; 
 baill den phobal; 
 conraitheoirí seachtracha agus soláthróirí; 
 úinéirí talún, 
 gníomhaireachtaí rialtais eile de réir mar is cuí, 
 comhlachtaí sábháilteachta éagsúla. 

 
Aois 
Ar an dáta deiridh chun iarratais a chur isteach don phost seo, beidh siad seo a leanas na 
ceanglais cháilitheachta maidir le haois an iarrthóra;  
- íoscheanglais aoise le haghaidh iarrthóirí féideartha ná 18 mbliana;  
- beidh an té a cheapfar, sa chás gur iontrálaí nua é/í nó gur Fostaí Tionsclaíocha Stáit cheana féin 
é/í a ceapadh ar an nó i ndiaidh 1 Eanáir 2013, mar chomhalta de Scéim Pinsin Aonair na 
Seirbhíse Poiblí, mar a mhínítear san Acht um Pinsin na Seirbhíse Poiblí (Scéim Aonair agus 
Forálacha Eile) 2012.  Faoin Scéim, is riachtanach dul ar scor faoi aois 70 bliain a bhaint amach. 
 
Fostaíocht Sheachtrach 
Is post lánaimseartha é seo agus níl cead ag an gceapaí a bheith páirteach i ná a bheith 
ceangailte le haon ghnólacht seachtrach nó le haon ghníomhaíocht sheachtrach a bheadh ar aon 
bhealach i gcoimhlint le leasanna OPW, nó a bheadh i neamhréir lena staideanna oifigiúla, nó a 
chuirfeadh isteach ar a chumas chun a ndualgais a bhaint amach. Ar an ábhar sin, ba cheart d’aon 
cheapaí a bheartaíonn a bheith páirteach i nó ceangailte le haon ghnólacht seachtrach nó le haon 
fhostaíocht sheachtrach an Rannóg um Bainistiú Acmhainní Daonna (Oibríochta) OPW a chur ar 
an eolas. 
 
Scor de bharr Drochshláinte 
Sa chás gur imigh duine ar scor ó chomhlacht Státseirbhíse/Seirbhíse Poiblí de bharr 
drochshláinte, d’fhéadfadh a phinsean ón bhfostaíocht sin a bheith faoi réir athbhreithnithe i 
gcomhréir leis na rialacha maidir le scor de bharr drochshláinte faoi choimirce scéim pinsean na 
fostaíochta sin.  
 
Sláinte  
Sula nglactar leis go bhfuil a té ceaptha oiriúnach don phost, ní mór don cheapaí critéir áirithe a 
shásamh lena n-áirítear oiriúnacht i dtaobh na sláinte agus an charachtair. Is ar an gceapaí atá an 
fhreagracht chun a oiriúnacht a dhearbhú, de réir mar is fearr is eol dóibh agus a chreideann siad, 
maidir lena stádas sláinte agus lena charachtar. 
Iarrfar ar an gceapaí ráiteas féindearbhaithe sláinte a chomhlánú agus ceistneoir sláinte ar líne a 
chomhlánú. Tabhair do d’aire go bhféadfaí an duine a cheaptar a dhéanann aon mhíráitis, aon ráitis 
neamhiomlána agus/nó ráitis bhréagacha a dhícháiliú ón gcomórtas agus/nó d’fhéadfaí ceapachán 
an duine sa phost a fhoirceannadh láithreach. 
 
Imréiteach Slándála 
Lorgófar grinnfhiosrúchán an Gharda Síochána maidir le daoine aonair atá á meas le fostú don 
cheapachán.  Ní mór don cheapaí beartaithe foirm ghrinnfhiosrúcháin an Gharda Síochána a 
chomhlánú agus a sheoladh ar ais, agus cuirfear na foirmeacha sin ar aghaidh go dtí an Garda 

Síochána chun seiceálacha slándála a dhéanamh. D’fhéadfaí go ndéantar fiosrúcháin leis na 
póilíní in aon tír ina raibh cónaí ar an gceapaí beartaithe. D’fhéadfaí go dtairgtear post dóibh siúd a 
cheaptar don phost sa chomórtas seo, agus bheidís in ann tús a chur agus leanúint leis an bpost 
sin faoi réir ghrinnfhiosrúchán an Gharda Síochána sásúil na gceapaithe beartaithe. 
 
Pá 

Tá scála pá seachtainiúil an Oifigigh Sábháilteachta, ón 1 Deireadh Fómhair 2023, mar seo a 
leanas: 

Dul Chun Cinn 
Incriminteach 

Pointe Neamh – RPP  
(Beidh feidhm ag an ráta sin 

nuair nach gá don té a 
cheapfar Ranníocaíocht 

Phearsanta Pinsin a 
dhéanamh). 

RPP  
(Cuirfear an ráta seo i 
bhfeidhm sa chás go 

mbíonn an té a cheapfar 
ina iontrálaí nua nó ina 

státseirbhíseach a 
ceapadh an 1 Eanáir 2013 
nó ina dhiaidh sin agus go 

gceanglaítear air/uirthi 
Ranníocaíocht 

Phearsanta Pinsin a íoc). 

Ar Thosach Fostaíochta 1 €1,077.19 €1,131.85 

Tar éis 2 Bhliain 2 €1,194.41 €1,255.13 

 
Íocfar an té a cheapfar ag an bpointe cuí den scála pá.  
 
Nóta Tábhachtach:  Féadfar incrimintí a bhronnadh ag brath ar athruithe sna téarmaí agus 
coinníollacha maidir le hincrimintí pá sa Státseirbhís agus Seirbhís Phoiblí go ginearálta.   
 
Is trí Aistriú Ciste Leictreonaigh (EFT) i gcuntas bainc roghnaithe an oifigigh a íocfar an pá ar 

bhonn seachtainiúil. Ní féidir íocaíocht a dhéanamh go dtí go soláthrófar uimhir chuntais bainc 

agus cód sórtála bainc d’Oifig na nOibreacha Poiblí. Déanfar asbhaintí reachtúla ón bpá de réir 

mar is cuí.  

 

Riachtanais Saoránachta  

Ní mór d’iarrthóir incháilithe: 
(a) A bheith ina s(h)aoránach den Limistéar Eorpach Eacnamaíoch (LEE). Tá Ballstáit an 

Aontais Eorpaigh, an Íoslainn, Lichtinstéin agus an Iorua mar chuid den LEE; nó 

(b) A bheith ina s(h)aoránach den Ríocht Aontaithe (RA); nó 

(c) A bheith ina s(h)aoránach den Eilvéis de bhun an aontaithe idir an AE agus an Eilvéis maidir 

le saorghluaiseacht na ndaoine; nó 

(d) A bheith ina s(h)aoránach nach bhfuil sa LEE, ach a bhfuil víosa Stampa 4 aige/aici; nó 

(e) A bheith ar dhuine ar tugadh cosaint idirnáisiúnta dó/di faoin Acht um Chosaint Náisiúnta 

2015, nó aon bhall teaghlaigh atá i dteideal fanacht sa Stát de bharr athaontú teaghlaigh 

agus a bhfuil víosa Stampa 4 aige/aici; nó 

(f) A bheith ina s(h)aoránach nach bhfuil sa LEE, a bhfuil páiste cleithiúnach aige/aici atá ina 

s(h)aoránach de, agus ina c(h)ónaí i mballstát an LEE nó an RA nó san Eilvéis agus a bhfuil 

víosa Stampa 4 aige/aici. 

 
Le bheith cáilithe don phost, ní mór d’iarrthóirí a bheith incháilithe sula dtairgtear post dóibh. 
 
Dearbhú:  
Beidh ar iarrthóirí dearbhú a thabhairt ar bhain siad leas roimhe seo as scéim luathscoir dreasaithe 
na Seirbhíse Poiblí nó nár bhain. Éileofar ar iarrthóirí chomh maith aon teidlíocht chun sochar pinsin 
Seirbhíse Poiblí (in íocaíocht nó coinnithe) ó aon fhostaíocht eile sa tSeirbhís Phoiblí a dhearbhú 
agus/nó cá háit a bhfuair siad íocaíocht in ionad i leith seirbhíse in aon fhostaíocht sa tSeirbhís 
Phoiblí.  
 
Rúndacht  

Faoi réir fhorálacha an Achta um Shaoráil Faisnéise, 2014, caithfear le hiarratais go huile is go 
hiomlán faoi rún. Caitear le gach gné den iarratas agus den phróiseas measúnaithe go huile is go 
hiomlán faoi rún agus ní nochtar iad d’aon duine, ach amháin dóibh siúd atá bainteach go díreach 
leis an bpróiseas measúnaithe.  
 
Faisnéis thábhachtach eile  
Ní ghlacfaidh Oifig na nOibreacha Poiblí freagracht ar bith as aon chostais a thabhaíonn na 
hiarrthóirí a aisíoc. Má ghlactar duine isteach sa chomórtas nó má iarrtar air/uirthi teacht chun 
freastal ar aon chuid den phróiseas roghnúcháin, níor cheart a thuiscint uaidh sin go bhfuil Oifig na 
nOibreacha Poiblí sásta go gcomhlíonann an duine sin riachtanais an chomórtais nó nach 
ndícháilítear é/í de réir dlí ón bpost a fháil agus ní hionann é sin agus ráthaíocht go ndéanfar tuilleadh 
breithnithe ar a iarratas/hiarratas. Tá sé tábhachtach, dá bhrí sin, go dtabharfá faoi deara go bhfuil 
sé de dhualgas ortsa a chinntiú go gcomhlíonann tú ceanglais incháilitheachta an chomórtais sula 
bhfreastalaíonn tú. Má thagann tú chuig scrúduithe roghnúcháin/agalla(i)mh gan na ceanglais 
iontrála éigeantacha a chomhlíonadh, cuirfidh tú costais ort féin gan ghá.  
 
Má dhiúltaíonn an té a cheaptar, nó tar éis dóibh glacadh leis, scarann siad leis nó má thagann 
folúntas breise chun cinn, féadfaidh Oifig na nOibreacha Poiblí, dá rogha féin, duine eile a roghnú 
lena cheapadh ar thorthaí an phróisis roghnúcháin seo. 
 
  
Oibleagáidí Iarrthóirí  

 Níl cead ag iarrthóirí faisnéis bhréige a sholáthar go feasach nó go meargánta;  

 Níl cead ag iarrthóirí canbhasáil a dhéanamh ar dhuine ar bith, trí aslú nó gan aslú; 

 Ba cheart d'iarrthóirí a thabhairt faoi deara go ndéanfar daoine a dhícháiliú má dhéanann 
siad canbhasáil agus go ndéanfar iad a eisiamh ón bpróiseas dá bharr.   

 Níl cead ag iarrthóirí cur isteach ar an bpróiseas nó é a chur i gcontúirt ar aon bhealach;  

 níl cead ag tríú páirtí iarrthóir a phearsanú ag céim ar bith den phróiseas;  

 beidh aon duine a sháraíonn na forálacha thuas nó a chabhraíonn le duine eile na forálacha 
thuas a shárú, ciontach i gcion. Má fhaightear go bhfuil duine ciontach i gcion d'fhéadfaí 
fíneáil nó tréimhse príosúin a ghearradh air/uirthi; 

 ina theannta sin, má fhaightear go bhfuil duine ciontach i gcion agus go bhfuil, nó go raibh, 
an duine sin ina iarrthóir i bpróiseas earcaíochta, mar sin: sa chás nár ceapadh an duine sin 
i bpost cheana féin, déanfar é/í a dhícháiliú ó bheith ina iarrthóir/hiarrthóir; agus sa chás gur 
ceapadh é/í tar éis an phróisis earcaíochta atá i gceist ní mór dó/di an post sin a dhiúltú.  

 
Critéir shonracha iarrthóirí 
Ní mór d’iarrthóirí:   
 

 an t-eolas agus an cumas a bheith acu dualgais an phoist lena mbaineann a chomhlíonadh; 

 a bheith oiriúnach ar fhorais phearsantachta; 

 a bheith oiriúnach ar gach bealach ábhartha eile dá gceapadh chuig an bpost lena 
mbaineann; agus, má éiríonn leo, ní cheapfar chun an phoist iad ná ní leanfaidh siad de 
bheith ag obair sa phost, seachas sa chás:  

 go n-aontaíonn siad tabhairt faoi na dualgais a ghabhann leis an bpost agus nach 
nglacann siad leis na coinníollacha faoina gcomhlíontar na dualgais, nó faoinar gá na 
dualgais, a chomhlíonadh; 

 go bhfuil siad go hiomlán cumasach agus ar fáil, agus go hiomlán cumasach, chun 
tabhairt faoi na dualgais a ghabhann leis an bpost.  

 
Cinneadh iarrthóireacht a aistarraingt  
Ní thabharfar san áireamh aon iarrthóirí nach bhfreastalaíonn ar agallamh nó scrúdú eile a iarrann 
Oifig na nOibreacha Poiblí orthu, nó nach dtugann fianaise a theastaíonn ó Oifig na nOibreacha 
Poiblí i leith ceist ar bith atá ábhartha don iarrthóireacht.  
 
Cosaint Sonraí agus Ráiteas Rúndachta  
Trí fhoirm iarratais a sheoladh chun críche cur isteach ar earcaíocht, nó ar ardú céime nó ar 
shannadh laistigh de, Oifig na nOibreacha Poiblí, tugann an t-iarrthóir cead do shonraí pearsanta a 

soláthraíodh a bheith próiseáilte mar chuid den phróiseas roghnúcháin agus mar chuid de riarachán 
an chomórtais sin.  
 
Tríd an aontú seo a thoiliú, tugann iarrthóirí cead don Rannóg um Bainistiú Acmhainní Daonna 
(Oibríochta) in Oifig na nOibreacha Poiblí na sonraí a soláthraíodh mar pháirt den fhoirm iarratais 
seo a phróiseáil ar chúiseanna riaracháin agus chun go gcuirfear na sonraí ábhartha ar fáil chuig 
boird mheasúnaithe chun na hiarrthóirí is oiriúnaí a mheas agus a roghnú. Seachas an chóip den 
cheadúnas tiomána a choimeádfar chun críocha aitheanta sa chás go gceaptar iarrthóir, agus 
coinneofar na teastais cháilíochta/oiliúna chun críocha riaracháin, ní úsáidfear na sonraí a 
soláthraíodh ar aon chúis eile agus coimeádfar iad i gcomhréir le beartas coinneála Oifig na 
nOibreacha Poiblí.  
 
Coimeádfar faisnéis den chineál sin sábháilte agus slán i gcomhréir le forálacha na nAchtanna um 
Chosaint Sonraí.  
 
Déileálfar le haon fhaisnéis phearsanta i modh rúin agus ní roinnfear le haon pháirtí eile í seachas 
leo siúd a sannadh páirt sa phróiseas roghnúcháin dóibh agus atá bainteach le riarachán an 
chomórtais.  
 
Próiseas Iarratais agus an Próiseas Roghnúcháin 
Glacfar le hiarratais don phost ó iarrthóirí a chomhlíonann na buncheanglais cháilitheachta 
thuas.   Úsáidfear measúnú gearrliosta chun na hiarrthóirí a iarrfar orthu teacht chun agallaimh 
iomaíoch a roghnú. Bunófar an próiseas gearrliostaithe ar mheasúnú na faisnéise a soláthraítear ar 
an Bhfoirm Iarratais. Agus an Fhoirm Iarratais á chomhlánú agat, tapaigh an deis chun an oiread 
faisnéise agus is féidir a sholáthar chun cáilíochtaí agus taithí ábhartha a léiriú chun tacú le 
d’iarratas.  Tar éis na hiarrthóirí a ghearrliostú, beidh ar na hiarrthóirí oiriúnacha dul faoi agallamh 
iomaíoch.  
 

Úsáidfidh OPW an próiseas agallaimh iomaíoch chun an t-iarrthóir is oiriúnaí chun an post a 
dhéanamh dar leis an mBord Agallaimh a roghnú, agus d’fhéadfaí go gcuirfí le chéile painéal, a 
bheidh i bhfeidhm ar feadh tréimhse teoranta, de na hiarrthóirí is oiriúnaí ina dhiaidh sin. 
 

Ní chuirfear ach na daoine is oiriúnaí d’áit ar an bpainéal, dar leis an mBord Agallaimh ag an 
agallamh iomaíoch, ar an bpainéal in ord fiúntais de réir mar a chinnfidh an Bord Agallaimh. Ní 
ghealltar ná ní ráthaítear go dtairgtear post dóibh siúd má chuirtear ar an bpainéal iad.  
 

Déanann OPW na poist dheimhnithe a cheapadh go hiarrthóirí nuair a mheasann bainistíocht OPW 
gurb iomchuí é agus beidh an méid sin faoi réir:  
 

  Teistiméireachtaí sásúla maidir leis an iarrthóir a fháil 

 Go gcomhlíonann an t-iarrthóir ceanglais sláinte an phoist; 

 Go sásaíonn an t-iarrthóir Ceanglais Ghrinnfhiosrúcháin an Gharda Síochána. 
 
Mura nglacann iarrthóir le tairiscint ar cheapachán, nuair a thairgtear í, ní féidir leis an iarrthóir sin 
níos mó tairiscintí ar cheapachán a fháil.   
 

D’fhéadfadh go n-éileofaí ar na hiarrthóirí fianaise dhoiciméadach shásúil a thabhairt maidir leis na 
cáilíochtaí uile 
atá á n-éileamh acu, agus ní mór den fhianaise sin a bheith curtha ar fáil go pras má iarrtar ar na 
hiarrthóirí. Murar féidir an fhianaise 
dhoiciméadach sin a sholáthar nuair a iarrtar ort, d’fhéadfaí go ndícháilítear ón gcomórtas thú 
agus/nó 
go ndéantar do chonradh a fhoirceannadh. 
 

Tá foirm iarratais an phoist le fáil ar shuíomh gréasáin OPW www.gov.ie/opw faoi bhun ‘Earcaíocht 

san OPW’.  Tá comhairle agus faisnéis a d’fhéadfadh cabhrú le hiarrthóirí agus agallaithe le 
fáil ar shuíomh gréasáin OPW www.gov.ie/opw. 
 
Ní mór d’iarrthóirí iad seo a leanas a chur lena bhfoirm iarratais: 
 

http://www.gov.ie/opw
https://www.gov.ie/en/publication/b59f8-civil-and-structural-engineers/

 Cóip shoiléir de theastais an iarratasóra de cháilíochtaí ábhartha i sláinte agus 
sábháilteacht cheirde;** (nó cáilíocht choibhéiseach); 

** Aithnítear cáilíocht Éireannach nó Iasachta (i réimse staidéir a gcuirfí síos dó go bhfuil sé 
comhchosúil) a bheith comhionann leis an gcáilíocht thuas i gCreat Cáilíochtaí Náisiúnta na 
hÉireann. 

 Cóip shoiléir de Cheadúnas Tiomána an iarratasóra, cúl agus tosach. 

Tabhair do d’aire: Úsáidfear cóip de do Cheadúnas Tiomána chun d’incháilitheacht a 
fhíorú don phost 

 agus d’aitheantas, sa chás go ndéantar an post fógartha a thairiscint duit. 
 

 Cóip shoiléir an Cheadúnais Oibre, más infheidhme (is gá do náisiúnach nach bhfuil san 
LEE ceadúnas oibre a bheith acu chun a bheith ag obair in Éirinn, mura bhfuil díolúine acu). 

 
Murar féidir an fhianaise dhoiciméadach sin a sholáthar nuair a iarrtar ort, d’fhéadfaí go ndícháileofaí 
ón gcomórtas tú. 
 
Má tá suim agat cur isteach ar an bpost thuasluaite agus má tá bhraitheann tú go gcomhlíonann tú 
na critéir a leagtar amach thuas, comhlánaigh an Fhoirm Iarratais agus seol cóipeanna den 
doiciméadacht a iarrtar trí ríomhphost chuig:  
 

Recruitment@opw.ie 
 
An dáta deiridh a ghlacfar le Foirmeacha Iarratais comhlánaithe agus an doiciméadacht riachtanach 
ná 5.30i.n. Déardaoin, an 18 Aibreán 2024. Ní dhéanfar na hiarratais a gheofar i ndiaidh an ama 
sin a mheas sa chomórtas. 
 
Mar gheall go ndéanfar gach comhfhreagras ón Earcaíocht ar ríomhphost, is fút féin atá sé 

a chinntiú go gcoinníonn tú súil ar an gcuntas ríomhphoist a luaitear ar an bhfoirm iarratais 

seo agus i gcás ina dtagann aon athrú ar na sonraí teagmhála, ba cheart é sin a sheoladh in 

éineacht le huimhir thagartha an chomórtais chuig recruitment@opw.ie a luaithe agus is 

féidir. 

 
Ní bheidh dliteanas ar OPW maidir le haon chostais a thabhófar tar éis cuir isteach ar na 

poist agus/nó dul le haghaidh agallaimh. 
 

Tá OPW tiomanta do bheartas comhdheiseanna. 
 

Tabhair do d’aire go ndícháileofar iarrthóirí a dhéanann canbhasáil. 

 

mailto:recruitment@opw.ie

